
CONVENIO MARCO DE COLABORACION ENTRE A AXENCIA PARA A
MODERNIZACION TECNOLOXICA DE GALICIA E A FEDERACION GALEGA
DE MUNICIPIOS E PROVINCIAS PARA A POSTA EN MARCHA DE
ACTUACIONS ENCAMINADAS A MELLORAR A COBERTURA DE
COMUNICACIONS MOBILES NO RURAL DE GALICIA, COFINANCIADAS
PARCIALMENTE (6{0) FONDO EUROPEO AGRICOLA DE
DESENVOLVEMENTO RURAL(FEADER) NO MARCO DO PDR DE GALICIA
2014-2020.

REUNIDOS

Dunha parte, D2. M2 del Mar Pereira Alvarez, directora da Axencia para a Modernizacion
Tecnoldxica de Galicia (de aqui en adiante AMTEGA), con NIF n°® Q1500382E, actuando
en nome e representacion de dita Axencia, en virtude das facultades que lle confire o
Decreto 252/2011, do 15 de decembro, polo que se crea a Axencia para a Modernizacion

Tecnoldxica de Galicia e se aproban os seus estatutos.

E doutra parte, D. Alberto Varela Paz, na sta condicién de Presidente da Federacion
Galega de Municipios e Provincias (de aqui en diante FEGAMP), con NIF n° V15160963,

actuando en nome e representacion daquela, segundo prevén os seus estatutos.

Intervefien en funcion dos seus respectivos cargos e no exercicio das suas facultades que

para convir no nome das entidades que representan tefien conferidas e

EXPONEN

I. Que a AMTEGA ¢ unha axencia publica autonomica encadrada nas entidades publicas
instrumentais do sector publico autonémico reguladas no titulo 111 da Lei 16/2010, do 17
de decembro, de organizacién e funcionamento da Administracion xeral e do sector publico

autonomico de Galicia, tal e como se recolle no Decreto 252/2011, do 15 de decembro,

polo que se crea a Axencia para a Modernizacion Tecnoldxica de Galicia e se aproban os
seus estatutos.

I1. Os seus estatutos atribdenlle entre outras competencias e funcions, a direccion e xestion de
todas as actuacions da Xunta en materia de tecnoloxias da informacion e as comunicacions
e o0 desefio e liderado de iniciativas que contriblan a impulsar o desenvolvemento da
Sociedade da Informacién en Galicia, garantindo os dereitos da cidadania e eliminando as

barreiras que se opofian & expansion e ao uso das novas tecnoloxias.

I11. Que segundo establece o artigo 3 dos Estatutos da FEGAMP, o seu ambito competencial
incluird calquera asunto que garde relacion cos intereses comuns dos Entes Locais que

integran o territorio da Comunidade Autonoma de Galicia.

IV. Que entre os fins da FEGAMP recollidos no artigo 6 dos seus estatutos estd o de
promover e representar os intereses das Entidades Locais ante outras Administracions
Publicas, desfrutando no exercicio das atribucions que ten conferidas para 0 cumprimento

dos seus fins estatutarios de plena capacidade para subscribir os convenios que procedan.

V. Que en Galicia, a pesar de dispor actualmente dunha cobertura de redes 3G superior ao
98% da poboacion, existen poboaciéns rurais nas que existen problemas para realizar
comunicacions de voz empregando a telefonia maobil, supofiendo non s6 unha importante
discriminacién social, sen6n tamén un elevado risco para a seguridade dos cidadans

imposibilitando o0 acceso a servizos de emerxencia a través do 112.

V1. Que se ten constatado a falta de interese dos operadores en mellorar esta cobertura pola
baixa rendibilidade econémica agardada nestas zonas e 0s seus elevados custos de
investimento e mantemento, e non existen actualmente obrigas sobre a prestacion deste
servizo que poidan garantir a sa existencia nestas zonas, non sendo por tanto previsible no

contexto actual.

VII. Que, sendo conscientes da situacion descrita, € de interese dos asinantes do
presente convenio promover actuacions que permitan mellorar esta cobertura e,

consecuentemente, o benestar dos habitantes do rural galego.

Polo anteriormente exposto, as partes acordan a sinatura do presente convenio de

colaboracidn, con base nas seguintes:

CLAUSULAS
PRIMEIRA.- OBXECTO.

O presente convenio marco ten por obxecto establecer o marco de colaboracién para a
posta en marcha de actuaciéns encamifiadas a mellorar a cobertura de comunicaciéns

mobiles no rural de Galicia.

SEGUNDA.- ACTUACIONS A REALIZAR

Para acadar o obxecto antes descrito resultara preciso levar a cabo a execucion de
infraestruturas de soporte as redes mdbiles asi como a instalacion do equipamento
preciso para dotar de cobertura mobil as zonas de actuacion. Para estes efectos, mediante
adendas ao presente convenio marco, estableceranse as concretas actuaciéns a realizar
para a consecucion do seu obxecto, asi como os créditos destinados a financialas e que
poderdn consistir, entre outras, na execucién pola Amtega, por si ou a través dunha
entidade instrumental do sector publico autonémico, de infraestruturas publicas de
soporte &s redes de comunicacions moébiles ou nunha convocatoria de axudas a
operadores de telecomunicaciéns os cales deberan presentar as sUas propostas de
cobertura para as zonas de actuacién e que seran seleccionadas a través dun

procedemento de concorrencia competitiva.

TERCEIRA.- COMPROMISOS COMUNS DAS PARTES

- Levar a cabo as actuaciéns precisas para a consecucion dos obxectivos acordados no

presente convenio marco.

- Asignar os medios humanos e materiais suficientes para levar a cabo as actuacions

que se establezan no marco do presente convenio marco.

- Cumprir, de conformidade coas funciéns que asume cada parte en virtude do
presente convenio, coas obrigas que, de ser o caso, determine a Conselleria do
Medio Rural, en atencion & tipoloxia de fondos que financien as actuacions que, en

desenvolvemento deste convenio, poidan acordarse.

CUARTA.- COMPROMISOS DAAMTEGA

- Levar a cabo as tarefas precisas para determinar as zonas nas que € precisa unha actuacion
de mellora de cobertura (poboacions rurais con problemas para realizar comunicacions
de voz empregando a telefonia mdbil) de conformidade con criterios tales como a
poboacion beneficiada, investimento preciso, cobertura de puntos de interese socio-
econémico como servizos publicos, zonas de interese turistico, etc. Estes criterios seran
ponderados nos actos administrativos que se leven a cabo para acadar os obxectivos do

presente convenio.

- Definir, mediante as adendas previstas na clausula décima, as actuacions de mellora de
cobertura que resulte preciso realizar en desenvolvemento deste convenio, de

conformidade co disposto na clausula segunda.

- Validar, directamente ou a través dunha entidade instrumental do sector publico
autonémico, a viabilidade das parcelas identificadas polos concellos que soliciten
adherirse ao presente convenio, asi como da sUa correspondente acometida eléctrica, para
a instalacion de infraestruturas de telecomunicacion que permitan mellorar a cobertura

nas zonas identificadas.

- Establecer, mediante adenda ao presente convenio, 0 procedemento para a execucion das
acometidas eléctricas as infraestruturas publicas de soporte as redes de comunicacions
mobiles, que podera consistir nunha contratacion centralizada a que se adheriran as

entidades locais que o soliciten.

- Con respecto &s entidades locais nas que se leve a cabo algun proxecto de mellora de
cobertura mébil ao abeiro do presente convenio, financiar a execucién das acometidas
eléctricas as infraestruturas publicas de soporte as redes de comunicaciéns mobiles. Este
financiamento, xunto co procedemento administrativo de concesion que resulte
procedente, establecerase mediante adenda ao presente convenio marco, sen que en
ningun caso poida exceder dos 30.000 € por acometida nin superar o importe de
execucion da mesma. A estes efectos, a FEGAMP podera actuar como entidade
colaboradora, coa finalidade de que proceda ao seu abono as entidades locais, conforme

as condicions que mediante adenda ao presente convenio marco poidan establecerse.

QUINTA,- COMPROMISOS DA FEGAMP

- Promocionar o obxectivo deste convenio entre as entidades locais para conseguir a

maior participacion destas, nas tarefas a desenvolver no marco do mesmo.

- Informar a todas as entidades locais da presente iniciativa, das condiciéns do convenio
con indicacion das obrigas a asumir e recadar as solicitudes de adhesion ao presente
convenio mediante a firma do anexo | en cumprimento do establecido na clausula

décimo quinta.

- Actuar como entidade colaboradora en aquelas actuacions e conforme as condicions

gue mediante adenda ao presente convenio marco poidan establecerse.

SEXTA.- FINANCIAMENTO

Sen prexuizo do que poida establecerse mediante as adendas previstas na clausula
décima, o presente convenio marco non comporta obrigas econémicas actuais para as

partes asinantes.

SETIMA.- COMISION DE SEGUIMENTO

Para o seguimento e coordinacion das actividades que se realicen no marco do presente

convenio, constituirase unha Comisién de Seguimento integrada por tres membros:

Por parte da AMTEGA formaran parte da Comisién de Seguimento a directora da
AMTEGA, ou persoa en quen delegue, que exercera como Presidenta da Comision de
Seguimento. Tamén formara parte da Comision a Directora da Area de Sociedade

Dixital, ou persoa que a substitua.

Por parte da FEGAMP, formara parte da Comision de Seguimento o Presidente da

FEGAMP, ou persoa en quen delegue.
Actuara como secretario da Comision un dos membros da mesma.

A Comision de Seguimento se reunird, polo menos, unha vez ao ano, asi como cando o

solicite unha das partes.

A Comision de Seguimento resolverd os problemas de interpretacién e cumprimento que
deriven do convenio, podera propofier melloras e modificar as actuacions previstas, tras o
consentimento das partes e sempre que non supofian unha alteracion substancial do
obxecto deste convenio. Calquera modificacion que se acorde neste sentido debera

reflectirse por escrito nunha Addenda que se sometera & sinatura dos seus membros.

OITAVA.- DURACION DO CONVENIO E PRORROGA

A duracion do presente convenio sera de catro (4) anos a contar dende a data da sUa
sinatura, sen prexuizo de que nun prazo de trinta (30) dias antes da sta finalizacion se
acorde a sua prérroga por periodos sucesivos dun (1) ano ata un maximo de 4 anos

adicionais ao da sua extincion.

NOVENA.- EXTINCION
O presente convenio extinguirase polo cumprimento das actuacions que constitien o seu
obxecto ou por incorrer en causa de resolucion.

O presente Convenio resolverase polas causas e cos efectos establecidos nos artigos 51 e 52

da Lei 40/2015, e en particular cando concorra calquera das seguintes causas:

Transcurso do prazo de vixencia do convenio.

Incumprimento dos compromisos asumidos polas partes.

Mutuo acordo das partes asinantes.

Calquera outras causas de resolucion previstas no convenio ou noutras leis.

DECIMA.- MODIFICACION E ADENDAS

Este convenio sera obxecto de desenvolvemento mediante adendas a0 mesmo nas que se

concretaran as actuacions a realizar, asi como os créditos necesarios para o seu financiamento.

En cumprimento do establecido no artigo 34.1 da Lei 14/2013, de 26 de decembro, de
racionalizacion do sector publico autonémico, o presente convenio poderd ser obxecto de
modificacion para o logro dos obxectivos de estabilidade orzamentaria e sustentabilidade

financeira.

DECIMO PRIMEIRA .- INEXISTENCIA DE RELACION LABORAL

A subscricion do presente convenio non implicara relacion laboral, contractual ou de calquera
outro tipo entre os profesionais que realicen as actividades obxecto deste convenio e a
Axencia para a Modernizacion Tecnoldxica de Galicia, de tal modo que non se podera esixir a
esta responsabilidade algunha, nin directa, nin subsidiaria, polos actos ou feitos que tefian

lugar durante o desenvolvemento do citado convenio.

DECIMO SEGUNDA.- NATUREZA DO CONVENIO E NORMATIVAAPLICABLE

O presente Convenio ten natureza administrativa, e como tal esta excluido do ambito de
aplicacion da Lei de Contratos do Sector Pablico e das leis de subvencions autonomica e
estatal, se ben observaranse 0s seus principios para a resolucién das dubidas e lagoas que

se puidesen presentar.

O presente Convenio rexerase por as suas propias clausulas e, supletoriamente, polas

normas xerais do Dereito Administrativo.

En especial, o convenio queda suxeito ao Capitulo VI, da Lei 40/2015, do 1 de outubro,
de réxime xuridico do sector publico, & Lei 7/1985, do 2 de abril, reguladora das bases do
réxime local, fundamentalmente ao seu artigo 57, asi como ao Real decreto lexislativo
781/1986, do 18 de abril, polo que se aproba o texto refundido das disposicions legais
vixentes en materia de réxime local (artigos 61 a 71) e ao resto da normativa que resulte

aplicable.

As cuestions litixiosas que xurdan entre as partes, durante o desenvolvemento e y
execucion do presente Convenio e que non poidan ser resoltas pola Comision prevista na
clausula sétima, someteranse & xurisdicién contencioso-administrativa, conforme ao
disposto na Lei 29/1998, do 13 de xullo, Reguladora da Xurisdicion Contencioso-

Administrativa.

En atencion a tipoloxia dos fondos que financien as actuacions do convenio, resultaran,

de ser o caso de aplicacion:

- Regulamento (UE) ndm. 1303/2013 do Parlamento Europeo e do Consello do 17 de
decembro de 2013 polo que se establecen disposicidns comuns relativas ao Fondo
Europeo de Desenvolvemento Rexional, ao Fondo Social Europeo, ao Fondo de
Cohesiodn, ao Fondo Europeo Agricola de desenvolvemento Rural e ao Fondo Europeo
Maritimo e da Pesca, e polo que se establecen disposicions xerais relativas ao Fondo
Europeo de Desenvolvemento Rexional, ao Fondo Social Europeo, ao Fondo de
Cohesidn e ao Fondo Europeo Maritimo e da Pesca, e derrogase o Regulamento (CE)
num. 1083/2006 do Consello.

- Regulamento (UE) ndm. 1305/2013 do Parlamento Europeo e do Consello do 17 de
decembro de 2013, relativo & axuda ao desenvolvemento rural a través do Fondo Europeo
Agricola de Desenvolvemento Rural (FEADER).

- Regulamento (UE) num. 1306/2013 do Parlamento Europeo e do Consello do 17 de
decembro de 2013 sobre o financiamento, xestion e seguimento da politica agricola
comun, polo que se derrogan os Regulamentos (CE) n.° 352/78, (CE) n.° 165/94, (Ce)
nam. 2799/98, (CE) num. 814/2000, (CE) nim. 1290/2005 e (CE) num. 485/2008 do

Consello

- Regulamento de execucion (UE) num. 808/2014 da Comisién do 17 de xullo de 2014,
polo que se establecen disposicions de aplicacién do Regulamento (UE) 1305/2013 do
Parlamento e do Consello, relativo a axuda de desenvolvemento rural a través do Fondo

Europeo Agricola de Desenvolvemento Rural (FEADER).

- Regulamento de execucién (UE) 809/2014 da Comisién do 17 de xullo de 2014 polo
que se establecen disposiciéns de aplicacion do Regulamento (UE) ndm. 1306/2013 do
Parlamento Europeo e do Consello no que se refire ao sistema integrado de xestion e

control, as medidas de desenvolvemento rural e a condicionalidade.

DECIMO TERCEIRA .- PUBLICIDADE

As partes asinantes deste convenio outorgan o seu consentimento para que o0s datos
persoais e o resto das especificacions que constan no citado convenio sexan publicados
no Portal de Transparencia e Goberno Aberto e no Rexistro de Convenios da Xunta de
Galicia, de acordo co establecido no artigo 15 da Lei 1/2016, do 18 de xaneiro, de
transparencia e bo goberno, no Decreto 126/2006, do 20 de xullo, polo que se regula o
Rexistro de Convenios da Xunta de Galicia, no Decreto 132/2006, do 27 de xullo, polo
que se regulan os rexistros publicos creados nos artigos 44 e 45 da Lei 7/2005, do 29 de
decembro, de orzamentos xerais da Comunidade Autonoma de Galicia para o ano 2006, e
en concordancia cos artigos 14 e seguintes da Lei 19/2013, do 9 de decembro, de

transparencia, acceso & informacion puablica e bo goberno.

Este convenio de colaboracion serd obxecto de publicacion integra e publicidade na
paxina web de cada unha das partes asinantes, con expresion da sua contia e finalidade,
de acordo co disposto na Lei 1/2016, do 18 de xaneiro, de transparencia e bo goberno, no
Decreto 126/2006, do 20 de xullo, polo que se regula o Rexistro de convenios da Xunta
de Galicia. Neste sentido, as partes asinantes prestan expresamente o seu consentimento

para que se lle dea ao presente convenio a publicidade esixida.

Asemade en materia de fondos FEADER, as obrigas en materia de publicidade vefien
recollidas no punto 2 da parte 1 do anexo Il do Regulamento de Execucion (UE) num.
808/2014, da Comision do 17 de xullo e co disposto na “Estratexia de informacién e
publicidade” do PDR 2014 2020 de Galicia. En todas as actividades de informacién e
comunicacion que se desenvolvan, o beneficiario debera recofiecer o apoio do FEADER

mostrando:

a) O emblema da Union.

b) Unha referencia a axuda do FEADER.

Durante a realizacion da operacidn, o beneficiario informara ao publico da axuda obtida
do FEADER, da seguinte forma:

a) Presentando no sitio web do beneficiario para uso profesional, no caso de que exista
tal sitio, unha breve descricion da operacion cando poida establecerse un vinculo entre o
obxecto do sitio web, e a axuda prestada pola operacion, en proporcion ao nivel de axuda

cos seus obxectivos e resultados e destacando a axuda financeira da Unién.

b) No caso de operacions non comprendidas no punto ¢ — do regulamento antedito -
(obras de infraestruturas ou construcion que se beneficien dunha axuda publica total de
importe superior a 500.000 euros), atenderase as seguintes obrigas: As operacions que
reciban unha axuda publica total superior a 10.000 euros, en funcion da operacién
financiada colocaran polo menos un panel coa informacion acerca da operacion (de
tamafio minimo A3), onde se destaque a axuda financeira recibida pola Unién, nun lugar
visible para o publico. Cando a operacion no marco dun PDR dea lugar a unha inversion,

que reciba unha axuda publica total superior a 50.000, o beneficiario colocara unha placa

explicativa coa informacion sobre o proxecto, na que se destacara a axuda financeira da

Unidn.

DECIMO CUARTA .- NULIDADE

Se calquera estipulacién deste Convenio fose declarada nula ou sen efecto, en todo ou en
parte, por calquera tribunal ou autoridade competente, as restantes estipulacions
conservaran a sua validez, salvo que as partes, discrecionalmente, decidan a terminacion

do Convenio.

As partes obriganse a negociar unha nova clausula substitutoria da anulada que, dentro
dos termos axustados a Dereito, e con estrito respecto & resolucion ou sentenza que
declarase a nulidade, garde a maior identidade de propdsito coa clausula anulada, en

canto tal finalidade non tivera sido declarada contraria ao ordenamento xuridico.

DECIMO QUINTA .- ADHESION DE NOVAS PARTES

Durante a vixencia do presente Convenio poderanse adherir entidades locais de Galicia.
A entidade local solicitante propora as zonas nas que poderia ser precisa unha mellora na
cobertura de comunicacions mobiles (poboacions rurais con problemas para realizar
comunicacions de voz empregando a telefonia mdbil) para a sta determinacién pola
AMTEGA.

O procedemento de adhesion ao Convenio sera o seguinte:

1. Solicitude das entidades locais susceptibles de adherirse, co formato que se axunta

como anexo |, tendo en consideracion que se cumpran as seguintes premisas:

* Existencia na entidade local de zonas identificadas nas que pode ser precisa unha mellora na
cobertura de comunicacions mobiles, sendo por tanto susceptibles de ser incluidas no plan de

axudas que, de ser o caso, poida establecerse mediante adenda ao presente convenio marco.

* Dispoiiibilidade na entidade local de parcelas adecuadas para a execucion, de ser o caso,

das infraestruturas de soporte as redes de comunicacion mobil precisas.

2. Previa validacion pola Amtega, directamente ou a través dunha entidade instrumental
do sector publico autonémico, da viabilidade das parcelas propostas, asi como da sua
correspondente acometida eléctrica, aquelas entidades locais nas que se levard a cabo
algun proxecto de mellora de cobertura mdbil ao abeiro do presente convenio deberan
formalizar a adhesion a través da sinatura dunha Addenda ao texto do Convenio co formato
que oportunamente se determine (segundo o modelo do anexo Il) que, en todo caso,

establecera as seguintes obrigas para a entidade local:

-Cesion de uso de ditas parcelas & Xunta de Galicia a custo cero, por un periodo
de cando menos 15 anos, para a execucion, de ser o caso, das infraestruturas de soporte
as redes de comunicacion mabil precisas, condicionadas a un uso efectivo das mesmas

nun prazo méximo de 3 anos dende a formalizacion de dita cesion.

- Dotar ditas parcelas de conexion & rede eléctrica, incluso coa execucion da
acometida eléctrica se é precisa, permitindo a posibilidade de contratar unha potencia
que garanta a prestacion do servizo de telefonia mobil, ata un méximo de 6,9kW. Para
estes efectos, a entidade local poderd solicitar, se é o caso, o financiamento previsto no

ultimo apartado da clausula cuarta deste convenio

- Garantir a dispofibilidade de acceso as citadas parcelas para poder realizar
adecuadamente as tarefas de instalacion e explotacion das infraestruturas e

equipamento.

- Subministrar @ Administracion, ao organismo ou & entidade das previstas no artigo
3.1 a que se encontren vinculadas, logo de requirimento, toda a informacion necesaria
para o cumprimento por aquela das obrigas previstas na Lei /2016, do 18 de xaneiro, de

transparencia e bo goberno .

Nas Addendas de adhesion deberanse detallar as obrigas concretas que asume a entidade
local asinante, nomeadamente, as derivadas da tipoloxia de fondos que financien as

actuacions.

DECIMO SEXTA.- CESION

Ningunha das Partes podera ceder nin transmitir total ou parcialmente a terceiros 0s
dereitos e obrigacions dimanantes do presente convenio, sen a previa autorizacion escrita

do resto dos asinantes do mesmo.

As partes comparecentes en proba da sta conformidade asinan o presente convenio de

colaboracion para un so efecto, en Santiago de Compostela.

Pola Amtega Pola Fegamp

Mar Pereira Alvarez Alberto Varela Paz

ANEXO |

Solicitude de adhesion ao Convenio de colaboracidén entre a
Axencia para a Modernizacion Tecnoloxica de Galicia e a
Federacion Galega de Municipios e Provincias para a posta en
marcha de actuacions encamifiadas a mellorar a cobertura de

comunicacions mobiles no rural de Galicia

D./DNa. .covecieeeece e , Alcalde/sa do Concello de...................... , actuando
en nome e representacion de dito Concello, por medio do presente escrito

MANIFESTO a vontade do Concello de ..........cccccevvviviiiiennnn, de adherirse ao Convenio
de colaboracion subscrito o ...... de .......... de 2019 entre a Axencia para a Modernizacion
Tecnoldxica de Galicia e a Federacion Galega de Municipios e Provincias para a posta en
marcha de actuacions encamifiadas a mellorar a cobertura de comunicacions mobiles no
rural de Galicia (en adiante CONVENIO).

ASUMO os termos establecidos no CONVENIO, en concreto, comprométome a que, no
caso de que, tras o correspondente procedemento administrativo, zonas do ambito
municipal do concello ao que represento sexan beneficiarias dun proxecto para a mellora
de cobertura mobil, serian postas a disposicion as seguintes parcelas para a execucion das
infraestruturas de soporte as redes de comunicaciéns mdbiles precisas para mellorar a

cobertura nas zonas identificadas:

Asi mesmo, no caso de que, tras o correspondente procedemento administrativo, zonas

do ambito municipal do concello ao que represento sexan beneficiarias dun proxecto

para a mellora de cobertura moébil COMPROMETOME a formalizar a adhesion
solicitada mediante a sinatura dunha addenda ao Convenio de colaboracion entre a
Axencia para a Modernizacion Tecnoloxica de Galicia e a Federacion Galega de
Municipios e Provincias para a posta en marcha de actuacions encamifiadas a mellorar a

cobertura de comunicacidons mobiles no rural de Galicia.

En ,a de de

O/A alcalde/sa do Concello de

Asdo:

ANEXO I

Addenda ao Convenio de colaboracién entre a Axencia para a
Modernizacién Tecnoloxica de Galicia e a Federacion Galega
de Municipios e Provincias para a posta en marcha de
actuacions encamifiadas a mellorar a cobertura de

comunicacions mobiles no rural de Galicia

D./DNa. i , Alcalde/sa do Concello de...................... , actuando
en nome e representacion de dito Concello, por medio do presente escrito e tendo en conta
que zonas do ambito municipal do concello ao que represento foron beneficiarias dun

proxecto para a mellora de cobertura mobil

REITERO a vontade, manifestada mediante solicitude do de de do Concello

de de adherirse ao Convenio de colaboracion subscrito o ...... de
........... de 2019 entre a Axencia para a Modernizacién Tecnoloxica de Galicia e a
Federacion Galega de Municipios e Provincias para a posta en marcha de actuacions
encamifiadas a mellorar a cobertura de comunicacions mdbiles no rural de Galicia (en
adiante CONVENIO).

ASUMO os termos establecidos no CONVENIO, en concreto, comprométome & posta a
disposicién das parcelas indicadas na solicitude para a execucién das infraestruturas de
soporte as redes de comunicacions mobiles precisas para mellorar a cobertura nas zonas

identificadas que a continuacion se detallan:

ASI MESMO, asumo as seguintes obrigas, segundo o establecido na clausula décimo

quinta do convenio:

- Por a dispor as parcelas (terreos ou infraestruturas existentes) referidas na solicitude
de adhesion para a execucion, de ser o caso, das infraestruturas de soporte as redes
de comunicacion mobil precisas para mellorar a cobertura nas zonas identificadas,

entendendo por posta a dispor o cumprimento de todas as seguintes premisas:

o Cesion de uso de ditas parcelas a Xunta de Galicia a custo cero, por un
periodo de cando menos 15 anos, para a execucion, de ser o caso, das
infraestruturas de soporte &s redes de comunicaciébn mobil precisas,
condicionadas a un uso efectivo das mesmas nun prazo maximo de 3 anos

dende a formalizacién de dita cesion.

o Dotar ditas parcelas de conexion & rede eléctrica, incluso coa execucion da
acometida eléctrica se € precisa, permitindo a posibilidade de contratar unha
potencia que garanta a prestacion do servizo de telefonia mobil, ata un maximo de
6,9kW. Para estes efectos, a entidade local poderd solicitar, se é o caso, 0

financiamento previsto no ultimo apartado da clausula cuarta deste convenio.

o Garantir a dispofiibilidade de acceso as citadas parcelas para poder realizar
adecuadamente as tarefas de instalacion e explotacion das infraestruturas e

equipamento.

- Adherirse, de ser o caso, a contratacion centralizada prevista na clausula cuarta do
convenio para a execucion de acometidas, no caso de que sexa precisa a execucion
dunha nova acometida eléctrica para cumprir cos requirimentos indicados nos paragrafos

anteriores

- Facilitar a consecucién dos permisos de execucién das infraestruturas e redes de

comunicacion mébil precisas para mellorar a cobertura nas zonas identificadas.
- Colaborar no financiamento das actuaciéns derivadas do presente convenio.

- Someterse &s actuacions de comprobacion que con respecto a xestion dos fondos do
presente convenio pode efectuar a Amtega ou a Conselleria do Medio Rural, as de

control orzamentario requiridas pola Intervencién Xeral da Comunidade Auténoma de

Galicia, o Tribunal de Contas e o Consello de Contas no exercicio das stas funcions de
fiscalizacion e control do destino das axudas, asi como 0s controis que poidan realizar as
institucions comunitarias, tendo en conta que se trata de actuacions cofinanciadas

parcialmente con fondos comunitarios.

- Levar un sistema de contabilidade especifica FEADER ou ben un cddigo contable
axeitado onde se rexistren as transaccions relativas & operacion, tal e como esixe o artigo
66.1.c) i) do Regulamento (UE) num. 1305/2013.

- Proporcionar & Autoridade de xestion do PDR, aos avaliadores designados ou a outros
organismos en que dita autoridade delegara a realizacion deste tipo de tarefas, toda a
informacidn necesaria para poder realizar 0 seguimento e avaliacion do programa, en
particular en relacién co cumprimento de determinados obxectivos e prioridades, tal
como establece o Regulamento (UE) 1305/2013, do Parlamento Europeo e do Consello,

establece no artigo 71 o compromiso por parte dos beneficiarios de axudas no marco das

Asinado por: PEREIRA ALVAREZ, MARIA DEL MAR

Cargo: Directora da Axencia
Data e hora: 20/12/2019 15:30:53

medidas de desenvolvemento rural.

- A sinatura do presente convenio pola entidade local conleva a declaracion do
cumprimento dos requisitos establecidos para obter a condicion de beneficiario, segundo

o0 artigos 10 e 11 da Lei 9/2007, do 13 de xufio, de subvencions de Galicia.

- Acreditar que a entidade local cumpriu o deber de remision ao Consello de Contas das
contas xerais de cada exercicio, de acordo co indicado no artigo 4.1 do Decreto
193/2011, do 6 de outubro.

Cargo: Presidente (Federacion Galega de Municipios e

Asinado por: VARELA PAZ, ALBERTO
Provincias)

Data e hora: 20/12/2019 14:03:30

ASI MESMO, a entidade local que resulte beneficiaria da axuda prevista no Gltimo
apartado da clausula cuarta deste convenio, asumira as obrigas derivadas do procedemento

que se estableza para a sta concesion.

